
REZIME CHANJMAN YO 

 
 
Règleman sa a gen pou wè ak pwosesis chwa ak nominasyon direktè ak asistan direktè epi li ranplase 
Règleman C-30 ki date 16 septanm 2010. 
 
Chanjman : 

 Yo chanje non Divizyon Resous Imèn Division of Human Resources ak Biwo Talan Talent Office pou 
yo rele l Divizyon Resous Imèn ak Talan Division of Human Resources and Talent. 

 Yo chanje non Fonksyonè anchèf Talan Chief Talent Officerpou yo rele l Fonksyonè Egzekitif anchèf 
Chief Executive Officer of the Division of Human Resources and Talent. 

 Yo chanje kritè pou chwazi direktè yo. (paj 1-2, Seksyon VII) 

 Gen yon nouvo pwosesis evalyasyon pou admisyon nan Lis kandida pou direktè Office of Leadership 
ap fè. Y ap admèt nan lis la tout kandida ki fè pwosesis la. Kandida yo admèt nan lis la avan dat 
efektif regleman sa a pa p oblije suiv nouvo pwosesis la. Rezilta evalyasyon an ap disponib pou 
manadjè k ap fè anbochaj la epi manadjè yo ka konsidere rezilta sa yo nan pwosesis chwa a. (paj 2, 
Seksyon VIII; paj 4, Seksyon XI.B.10; paj 5, Seksyon XI.D; p. 6, Seksyon XI.F) 

 Y ap voye kesyon ki gen rapò ak òganizasyon k ap sèvi kòm entèmedyè yo ba Divizyon Planifikasyon 
Pòtfolyo Division of Portfolio Planning. (paj 5, nòt referans 2) 

 Yo chanje pwosesis chwa pou direktè egzekitif yo pou pèmèt yo chwazi kandida nan kèk sikonstans 
kote sèlman yon sèl moun kalifye aplike pou pòs la. (paj 7, seksyon XI(G)(3)(a)) 

 Yo mete Fòm konsantman sou konfidansyalite Agreement of Confidentiality Form Ekip lidèchip lekòl 
School Leadership Team(SLT) kòm yon dokiman siplemantè Confidentiality Form has been included 
in an attachment. (paj 8, Seksyon XI(H); Dokiman siplemantè #4) 

 Yo fè yon eksepsyon pou kandida yo nome kòm direktè tanporè avan admisyon nan lis kandida pou 
direktè a, nan ka ijan (paj 9-10, Seksyon XII) 

 Y ap voye kesyon ki gen rapò ak regleman sa a nan Office of Supervisory Support. (paj 11, Seksyon 
XVII) 

REZIME 
 
Règleman sa a fikse pwosesis pou chwa, pòs ak nominasyon direktè ak 
asistan direktè. Li ranplase Règleman Chanselye C-30- ki gen dat 16 
septanm 2010. 

 
I.  ENTWODIKSYON 

Règleman sa a fikse pwosedi pou yo suiv pou chwa, pòs ak nominasyon direktè ak asistan 
direktè. Li la pou asire ke pwosesis seleksyon sipèvizè yo jis ak baze sou prensip merit ak 
kalifikasyon. Akò kolektif Collective bargaining kapab gen ladan tou kondisyon ki gen pou wè 
avèk pwosesis pou chwazi sipèvizè. Règleman sa a pa konsène fason pou yo konble yon pòs vid 
dapre pwosedi legal pou voye anplwaye ale oswa pou desann grad yon anplwaye. Se lwa eta a 
ak kontra sendika ki regle pwosedi sa yo. Règleman an pa konsène tou transfè Sipèentandan 
kominote a oswa Chanselye a fè dapre lwa eta oswa akò kolektif la. 

II. DEFINISYON PÒS VID 

Nan kontèks règleman sa a, yo defini pòs vid kòm yon pozisyon yo fèk kreye oswa ki pa gen 
moun ladan akoz transfè, demisyon, retrèt, konje mizandisponiblite, pwomosyon, revokasyon, 
oswa lanmò moun ki la a. 

III. LIS ELIJIBLITE LISANS/KALIFIKASYON 

Se sèl aplikan ki nan lis elijiblite sipèvizè kalifye a dapre Sèfika Elijiblite pou Jòb Sipèvizè 
Divizyon Resous Imèn ak Talan bay, ki ka aplike pou pòs sipèvizè. 

IV. AVI POU PÒS VID 

A. Y ap afiche tout pòs vid nan sit wèb Depatman Edikasyon (“DOE’s”). Se afich sa yo k ap 
sèvi kòm anons pou pòs vid. Divizyon Resous Imèn ak Talan Depatman Edikasyon an 
kapab fè lòt aktivite pou fè konnen gen yon plas vid epi mete anons nan jounal ak nan lòt 
medya. Anons yo dwe genyen kondisyon minimòm pou elijib pou pozisyon an. 

B. Pou pèmèt moun ki vle kandida okouran pòs vid epi pou yo gen tan rezonab pou soumèt 
aplikasyon, y ap afiche pòs vid yo nan yon minimòm kenz (15) jou kalandriye. 

V. KONBLE PÒS KI VID 

Kandida yo dwe itilize sit wèb DOE a pou yo aplike. Y ap egzije yon adrès imèl pou aplike. 

VI. APLIKASYON 

Biwo Talan an ap kenbe yon lis tout aplikan pou pozisyon yo afiche yo. 

VII. KRITÈ SELEKSYON POU DIREKTÈ AK ASISTAN DIREKTÈ 

Anplis satisfè kondisyon minimòm kalifikasyon ki lalwa ak regleman Chanselye a fikse, aplikan 
pou pòs direktè ak asistan direktè dwe montre kapasite yo pou dirije yon lekòl kote tout elèv yo 
sou wout pou gradye nan lekòl segondè ak prepare pou kolèj ak karyè, jan estrikti aktyèl DOE 
sou responsablite a mezire l la. Anplis, aplikan pou pòs direktè ak asistan direktè yo dwe gen 
kalifikasyon edikatif, manadjè ak administratif sa yo: 

A. Lidèchip akademik 

1. Sipòte aplikasyon kourikoulòm solid, angajan ak koyeran. 

2. Garanti enstriksyon ki baze sou rechèch, efikas ki bay priyorite pou bon kalite travay 
elèv. 

3. Garanti metòd evalyasyon yo adapte ak kourikoulòm lan ak enstriksyon an. 

B. Vi nan lekòl la 

1. Kreye ak kenbe estrikti pou anviwònman aprantisaj pozitif, kilti enklizif ak siksè elèv. 

2. Kreye ak ankouraje yon kilti aprantisaj ki fè pwomosyon pou gwo atant pou tout elèv. 

C. Estrikti pou amelyorasyon lekòl 

1. Adapte resous yo ak objektif lekòl la epi satisfè bezwen elèv yo. 

2. Ankouraje sipò pou yon teyori aksyon nan lekòl la ak objektif nan tout kominote lekòl 
la. 

3. Ankouraje ak evalye pwofesè atravè yon estrikti ansèyman kouran ki baze sou 
rechèch. 

4. Angaje ekip pwofesè nan pratik ki gen kolaborasyon lè yo itilize metòd rechèch pou 
amelyore pratik nan salklas la. 

5. Evalye regilyèman desizyon nan nivo lekòl la avèk yon konsantrasyon sou nòm 
kourikoulòm solid ki mande angajman. 

Kandida yo dwe satisfè kondisyon edikasyon Depatman Edikasyon Eta a etabli. Anplis, y ap 
evalye pèfòmans kandida a nan pòs ki sanble ak pòs sa a atravè metòd tankou evalyasyon 
rezime, analiz ansyen evalyasyon pèfòmans, ak verifikasyon referans. 

VIII. LIS KANDIDA POU PÒS DIREKTÈ 

Tout nouvo kandida dwe satisfè kondisyon Depatman Edikasyon Eta State Education 
Department a fikse epi patisipe nan yon evalyasyon Office of Leadership fè ki adapte avèk kritè 
chwa ki fikse nan seksyon VII avan pou yo mete yo nan yon lis kandida ki elijib pou aplike pou 
pòd ki afiche yo(“Principal Candidate Pool”). 

Moun yo deja evalye epi ki nan lis la pa p oblije sibi yon nouvo evalyasyon, men y ap gen opsyon 
an si yo chwazi yo. Office of Leadership ap kenbe rezilta evalyasyon yo epi y ap disponib pou 
manadjè k ap anplwaye moun yo. 

IX. REKRITMAN 

A. Pou elaji rekritman direktè lekòl yo, paran ak estaf kapab rekòmande moun ki kalifye bay 
Office of Leadership pou mete yo nan Lis Kandida pou Direktè a. Office of Leadership ap 
kontakte moun yo epi l ap bay yo enfòmasyon sou pwosesis pou aplike pou yo nan Lis 
Kandida pou Direktè a. 

B. Pou elaji rekritman asistan direktè lekòl yo, paran ak estaf kapab rekòmande moun ki 
kalifye bay direktè lekòl pou konsidere yo kòm kandida pou pòs asistan direktè. 

X. TRANSFÈ 

A. Aplikasyon pou Transfè ant Distri pou pòs vid yo anonse nan yon domèn lisans 

Komite nivo I an dwe fè entèvyou ak senk (5) sipèvizè ki pi ansyen yo ki aplike pou transfè 
nan yon pòs vid yo anonse pou yon domèn y ap travay ladan ki mande pou gen lisans lan. 
Se Atik IX-A nan Akò ant Komite Edikasyon ak Konsèy Sipèvize ak Administratè Council of 
Supervisors and Administrators (CSA) ki regle kondisyon transfè sa a. 

B. Plan Transfè Anndan menm Distri a pou pòs Sipèvizè Pedagojik 

Atik IX-C nan Akò ant Komite Edikasyon ak CSA pèmèt yo etabli yon lis sipèvizè volontè ki 
kapab transfere anndan pwòp distri yo. Sipèvizè yo dwe deja fin konplete peryòd esè yo 
pou yo elijib pou yo mete yo sou lis la. Lis la la pou yon peryòd de (2) ane, epi yo ka 
renouvle l pou yon lòt peryòd de ane. Sipèvizè yo kapab refize yon transfè yon fwa sèlman 
pandan peryòd de (2) ane a epi yo ka chwazi pou yo soti sou lis la nan moman y ap refize 
yon transfè sèlman. Transfè ki konfòm avèk Atik IX-C Akò a pa fè pati pwosedi ki nan 
règleman sa a. 

C. Transfè Direktè lekòl Sipèentandan an oswa Chanselye a fè 

Dapre Lwa Edikasyon Eta a, nan kèk sikonstans, Chanselye a ak Sipèentandan kominote a 

kapab transfere direktè lekòl san suiv pwosesis C-30 a. 

XI. PWOSESIS POU CHWAZI DIREKTÈ AK ASISTAN DIREKTÈ 

A. Manda pou aji 

1. Yo te bay manda pou aji sa yo atravè memorandòm: 

a. Chanselye a bay Fonksyonè egzekitif anchèf Chief Executive Officer (CEO) 
Division of Human Resources and Talent la manda pou aji pou rejte nominasyon 
tout direktè lekòl ak asistan direktè lekòl, pou yon rezon. 

b. Chanselye a bay Sipèentandan lekòl segondè, manda pou nonmen direktè lekòl 
segondè. 

c. Chanselye a bay Sipèentandan Distri 75, manda pou nonmen direktè lekòl Distri 
75. 

d. Chanselye a bay Sipèentandan Distri 79, manda pou nonmen direktè pwogram 
Distri 79. 

e. Chanselye a bay direktè lekòl Distri 75 ak pwogram distri 79, manda pou 
nonmen asistan direktè lekòl segondè nan distri sa yo. 

f. Chanselye a bay sipèentandan lekòl segondè yo, sipèentandan Distri 75 ak 
sipèentandan distri 79 pou lekòl ak pwogram, manda pou yo chita pale avèk 
ekip lidèchip lekòl school leadership teams (SLT) yo avan yo nonmen direktè 
nan pwòp jiridiksyon yo. 

g. Chanselye a bay direktè lekòl segondè, direktè lekòl Distri 75 ak pwogram distri 
79, manda pou yo chita pale avèk SLT yo avan yo nonmen asistan direktè lekòl 
segondè distri sa yo. 

2. Kote sipèentandan kominote yo bay direktè lekòl yo manda pou yo nonmen asistan 
direktè, se direktè yo ki gen otorite pou fè nominasyon yo, kote yo pa bay direktè lekòl 
otorite a, se sipèentandan yo ki gen otorite pou fè nominasyon. 

B. Pwosedi Jeneral 

1. Ekip Rezo Timoun Dabò Children First Network (CFN) ap kenbe dosye manm nan 
komite nivo I an nan yon fòm komite nivo I (gade dokiman siplemantè No. 1). 

2. Otorite pou nominasyon an (sipèentandan pou pòs direktè/direktè pou pòs asistan 
direktè ) ap aji kòm manadjè k ap anplwaye moun“Hiring Manager”.

1 
) 

3. Pwosesis seleksyon pou pòs ki anba jiridiksyon distri lekòl kominote a gen de etap: 
Nivo I ak Nivo II. Pou pòs direktè, se sipèentandan kominote a ki fè nominasyon an, 
jan yo detaye l pi ba a. Pou pòs asistan direktè, se direktè a ki fè seleksyon an ak 
nominasyon an.

1
 

4. Pwosesis seleksyon pou pòs lekòl segondè gen de etap: Nivo I ak Nivo II. Pou pòs 
direktè, se sipèentandan lekòl segondè a ki fè seleksyon an ak nominasyon an. Pou 
pòs asistan direktè, se direktè a ki fè seleksyon ak nominasyon final la. 

5. Pwosesis seleksyon pou pòs Distri 75 gen de etap: Nivo I ak Nivo II. Pou pòs direktè, 
se sipèentandan Distri 75 la ki fè seleksyon ak nominasyon an. Pou pòs asistan 
direktè, se direktè a ki fè seleksyon ak nominasyon final la. 

6. Pwosesis seleksyon pou pòs Distri 79 gen de etap: Nivo I ak Nivo II. Pou pòs direktè, 
se sipèentandan Distri 79 la ki fè seleksyon ak nominasyon an. Pou pòs asistan 
direktè, se direktè a ki fè seleksyon ak nominasyon final la. 

                                            
1
 Sipèentandan kominote ki pa bay direktè lekòl otorite pou yo nonmen asistan direktè yo ap sèvi kòm "hiring 

manager" pou asistan direktè. 



C-30 REGLEMAN KI GEN POU WE AVEK CHWA, POS AK NOMINASYON DIREKTE AK ASISTAN 

DIREKTE LEKOL 
13 Septanm 2013 

4 nan 11 

 

 

7. "Hiring Manager" a ta dwe fòme komite nivo I an nan espas trant (30) jou apati dat 
"Hiring Manager" resevwa lis aplikan elijib yo, epi fikse dat pou entèvyou yo. Gwoup 
nan SLT a ap seleksyone reprezantan yo pou komite nivo I an. Sepandan, si paran 
nan SLT a pa disponib pou yo fè pati komite nivo I an, prezidan komite nivo I an ap 
ofri plas manm egzekiti asosyasyon paran an lekòl la opòtinite pou yo nan komite nivo 
I an. Si paran nan SLT a ak manm egzekitif Asosyasyon Paran an pa disponib, "Hiring 
Manager" a kapab pa konsidere kondisyon kantite manm minimòm lan epi/oswa 
kapab otorize pou yo itilize lòt metòd pou jwenn paran pou ki nan komite a. Lè yo 
resevwa aplikasyon an, "Hiring Manager" a ap fè yon evalyasyon preliminè pou tout 
aplikan ki soti nan lis kandida elijib la. "Hiring Manager" a ap evalye aplikasyon yo 
soumèt yo, epi li kapab pale avèk lidè rezo apwopriye a oswa avèk lòt anplwaye DOE. 
"Hiring Manager" a ap idantifye 3-5 kandida pou komite nivo I an evalye epi li ka fè 
entèvyou avèk yo. Si yo pa kapab idantifye twa kandida minimòm, yo kapab reafiche 
pòs la nan sit wèb DOE a. 

8. Komite nivo I an fè entèvyou avèk kandida hiring managera soumèt yo. Yo dwe gade 
dokimantè Siplemantè No. 2, “Bon teknik entèvyou,” pou konsèy ak teknik entèvyou 
apwopriye. Yo dwe mete yon kopi règleman sa a ansanm avèk yon kopi dokiman 
siplemantè N0. 2 a disponib pou tout manm komite yo nan reyinyon oryantasyon 
komite a. 

9. Apre yo fin fè entèvyou yo, komite nivo I an okonplè dwe diskite sou merit chak 
aplikan yo entèvyouwe yo epi chak manm dwe ranpli fèy evalyasyon pou tout 
kandida. Prezidan komite nivo I an dwe soumèt fèy evalyasyon an ba "Hiring 
Manager" a ansanm avèk tout lòt enfòmasyon/rekòmandasyon komite nivo I an vle 
soumèt sou aplikan yo entèvyouwe yo. Komite nivo I an ap fin fè deliberasyon, ladan 
evalyasyon kandida, nan espas swasant (60) jou apati dat Hiring Manager a te fòme 
komite a. 

10. Hiring Manager a ap konsidere dokiman aplikasyon yo, ansanm avèk klasman, 
evalyasyon, ak rekòmandasyon komite nivo I an soumèt, epitou li ka konsidere rezilta 
aplikan an nan evalyasyon Principal Candidate Pool lè l ap evalye ki kandida y ap 
entèvyouwe nan nivo II. 

11. Si Hiring Manager a evalye kandida epi li wè yo pa kapab chwazi pèsonn ladan yo, yo 
kapab mande pou yo afiche pòs la ankò, epi y ap reafiche l nan sit wèb DOE a. 

C. Komite nivo 1 pou pòs nan distri lekòl kominote 

1. Pòs Direktè 

- Yon (1) sipèvizè ki soti nan lekòl la oswa nan yon lòt lekòl ki nan menm distri 
kominote a ke menm Cluster a sipòte, men si pa gen ladan yo ki disponib, yon 
sipèvizè ki soti nan yon lòt lekòl ki nan menm borough a ke menm Cluster a 
sipòte, men si pa gen ladan yo ki disponib, yon sipèvizè nan yon lòt lekòl ki nan 
menm borough a; 

- De (2) manm UFT; 

- yon (1) manm estaf sipò lekòl ki se manm D.C. 37, Local 372; 

- Kat (4) a sèt (7) paran; 

- Yon (1) moun Cluster a voye (prezidan); 

- Yon (1) moun òganizasyon sipò afilyasyon voye (sèlman pou lekòl ki gen sipò 
òganizasyon sipò afilyasyon a); 

- Yon (1) moun yon lòt òganizasyon entèmedyè voye jan yo di l la (gade remak 4, 
anba paj 6). 

2. Pòs Asistan Direktè 

- Yon (1) sipèvizè ki soti nan lekòl la oswa nan yon lòt lekòl ki nan menm distri 
kominote a ke menm Gwoup Cluster a sipòte, men si pa gen ladan yo ki disponib, 
yon sipèvizè ki soti nan yon lòt lekòl ki nan menm borough a ke menm Cluster a 
sipòte, men si pa gen ladan yo ki disponib, yon sipèvizè nan yon lòt lekòl ki nan 
menm borough a; 

- De (2) manm UFT; 

- yon (1) manm estaf sipò lekòl ki se manm D.C. 37, Local 372; 

- Kat (4) a sèt (7) paran; 

- Yon (1) moun Cluster a voye; 

-  Yon (1) moun yon lòt òganizasyon entèmedyè voye jan sa yo di l la
2
; 

- Direktè (prezidan).
3
 

Komite nivo I an dwe entèvyouwe ak evalye kandida "hiring manager" a soumèt yo. 

D. Nivo II ak pwosesis nominasyon pou pòs nan distri lekòl kominote 

- Nan nivo II, Hiring Manager a ap konsidere klasman yo, rekòmandasyon ak evalyasyon 
Komite Nivo I an te soumèt epitou li ka konsidere rezilta aplikan yo nan evalyasyon 
Principal Candidate Pool. Anplis, hiring manager a ka fè entèvyou ak kandida yo 
eoi/oswa li ka itilize lòt teknik evalyasyon pwofesyonèl ki pa tès ekri. 

- Avan yo nonmen yon direktè lekòl, sipèentandan an dwe chita pale avèk manm SLT a. 
Avan yo nonmen yon asistan direktè lekòl, direktè lekòl la dwe chita pale avèk manm 
SLT a.

4
 Division of Human Resources and Talent pral fikse pwosedi ak kalandriye pou 

fè chita pale sa yo. 

- Chief Executive Officer(CEO)of the Division of Human Resources and Talent lan kapab 
rejte nominasyon asistan direktè ak direktè pou yon rezon, nan non Chanselye a. 

E. Komite nivo 1 pou pòs nan lekòl segondè, distri 75, ak distri 79 

1. Pòs Direktè 

- Yon (1) sipèvizè ki soti nan lekòl la oswa yon lòt lekòl ki nan menm borough a ke 
menm Cluster a sipòte, men si pa gen ladan yo ki disponib, yon sipèvizè ki soti 
nan yon lòt lekòl ki nan menm borough a; (pou lekòl segondè sèlman);5 

- De (2) manm UFT; 

- yon (1) manm estaf sipò lekòl ki se manm D.C. 37, Local 372; 

- Kat (4) a sèt (7) paran; 

- Youn (1) oswa de (2) elèv (pou lekòl segondè sèlman); 

- Yon (1) moun Cluster a voye (prezidan); 

                                            
2
 Yon òganizasyon entèmedyè se yo òganizasyon sèvi kòm afilye prensipal (tankou yon inivèsite, ajans fòmasyon 

jèn, òganizasyon ki pa la pou fè pwofi oswa oòganizasyon edikatif yon oswa lòt òganizasyon) nan devlòpman ak 
sipò pèmanan nouvo lekòl ak ti kominote aprantisaj, jan Divizyon Devlòpman Pòtfolyo Division of Portfolio 
Development rekonèt sa. Òganizasyon entèmedyè a kapab sede plas li a bay yon òganizasyon kominotè (yo rele l 
afilye CBO) ki kenbe touttan yon relasyon travay avèk yon lekòl endividyèl. Nan ka òganizasyon entèmedyè a ta 
afilye oswa fè pati Òganizasyon Sipò Afilyasyon an, se yon sèl moun k ap reprezante ni Òganizasyon Sipò 
Afilyasyon an, ni òganizasyon entèmedyè a. Y ap voye kesyon ki gen rapò ak òganizasyon k ap sèvi kòm 
entèmedyè yo ba Divizyon Planifikasyon Pòtfolyo Division of Portfolio Planning. 

3
 Sipèentandan kominote ki pa bay direktè lekòl otorite pou yo nonmen asistan direktè yo ap sèvi kòm prezidan 

komite a. 
4
 Sipèentandan kominote ki pa bay direktè lekòl otorite pou yo nonmen asistan direktè yo dwe chita pale avèk SLT a 

avan pou nonmen yon asistan direktè. 

- Yon (1) moun òganizasyon sipò afilyasyon voye (sèlman pou lekòl ki gen sipò 
òganizasyon sipò afilyasyon an); 

- Yon (1) moun yon òganizasyon entèmedyè voye jan yo di l la(gade remak 4, anba 
paj 6); 

2. Pòs Asistan Direktè 

- Yon (1) sipèvizè ki soti nan lekòl la oswa yon lòt lekòl ki nan menm borough a ke 
menm Cluster a sipòte, men si pa gen ladan yo ki disponib, yon sipèvizè ki soti 
nan yon lòt lekòl ki nan menm borough a (pou lekòl segondè sèlman);

5
 

- De (2) manm UFT; 

- yon (1) manm estaf sipò lekòl ki se manm D.C. 37, Local 372; 

- Kat (4) a sèt (7) paran; 

- Youn (1) oswa de (2) elèv (pou lekòl segondè sèlman); 

- Yon (1) moun Cluster a voye; 

- Yon (1) moun yon òganizasyon entèmedyè voye jan sa apwopriye (gade nòt 2, 
anba paj 6); 

- Direktè (prezidan). 

Komite nivo I dwe fè entèvyou ak evalye kandida Hiring manager a soumèt yo. 

F. Nivo II ak pwosesis nominasyon pou pòs nan lekòl segondè, distri 75, ak distri 79 yo 

Nan nivo II, Hiring Manager a ap konsidere klasman yo, rekòmandasyon ak evalyasyon 
Komite Nivo I an te soumèt epitou li ka konsidere rezilta aplikan yo nan evalyasyon 
Principal Candidate Pool. Anplis, hiring manager a ka fè entèvyou ak kandida yo epi/oswa li 
ka itilize lòt teknik evalyasyon pwofesyonèl ki pa tès ekri avan li fè yon nominasyon. 

Avan yo nonmen yon direktè lekòl, sipèentandan lekòl segondè a, sipèentandan Distri 75 
oswa Distri 79 la dwe chita pale avèk manm SLT a. Avan yo nonmen yon asistan direktè 
lekòl, direktè lekòl segondè a, Distri 75 oswa Distri 79 la, jan sa apwopriye a, dwe chita pale 
avèk manm SLT a. Division of Human Resources and Talent pral fikse pwosedi ak 
kalandriye pou fè chita pale sa yo. 

G. Pwosesis chwa direktè egzekitif  

1. Kritè Kalifikasyon 

Anplis kritè ki nan seksyon VII Règleman sa a, kandida pou Direktè Egzekitif Lekòl 
dwe satisfè tou kritè seleksyon sa yo: 

a. Gen yon minimòm twa ane eksperyans kòm direktè yon lekòl ki deja etabli oswa 
kat ane eksperyans kòm direktè fondatè yon nouvo lekòl epi  

b. Demontre yon dosye konsistan ki gen anpil pwogrè nan tout aspè ki gen rapò ak 
akonplisman elèv, jan sa parèt nan rapò sou pwogrè a (pou direktè lekòl NYC 
kounye a) ansanm avèk lòt endis pwogrè nan akonplisman elèv (pou tout 
aplikan).  

2. Pwosesis Aplikasyon an 

Y ap afiche yon pòs pou Direktè Egzekitif Lekòl nan sit wèb DOE a pandan tout ane a. 
Aplikan pou Direktè Egzekitif sipoze soumèt CV yo atravè sit wèb DOE a. Division of 
Human Resources and Talent and the Division of Academics, Performance and 
Support ap analize ak evalye aplikasyon yo pou wè si yo ranpli kondisyon kritè 

                                            
5
 Sipèvizè pou pòs vid nan Distri 75 ak Distri 79 kapab soti nan nenpòt lekòl nan Distri a. 

elijiblite yo. Se sèl aplikan Division of Human Resources and Talent wè ki kalifye k ap 
elijib pou pòs Direktè Egzekitif. 

3. Nivo I pou pòs Direktè Egzekitif 

a. Hiring manager a ap idantifye yon minimòm de (2) kandida kalifye pou patisipe 
nan entèvyou nivo I, epi li kapab fè entèvyou. Si gen sèlman yon kandida pou 
pòs la ke yo te evalye epi ke Division of Human Resources and Talent panse ki 
kalifye hiring manager a ka chwazi kandida sa a. 

b. Men moun ki nan komite nivo I pou Pòs Direktè Egzekitif la: 

 Yon (1) sipèvizè ki soti nan lekòl la oswa nan yon lòt lekòl ki nan menm 
distri kominote a ke menm Cluster a sipòte (pou pòs distri kominote a) oswa 
menm borough sipòte (pou lekòl segondè sèlman); 

 Manm SLT a, eksepte direktè a; 

 Yon (1) moun Cluster a voye (prezidan); 

 Yon (1) moun òganizasyon sipò afilyasyon voye (sèlman pou lekòl ki gen 
sipò yon òganizasyon sipò afilyasyon); 

 Yon (1) moun yon òganizasyon entèmedyè voye, jan sa apwopriye a (gade 
ramak 2, anba paj6) 

4. Nivo II pou pòs Direktè Egzekitif 

Hiring Manager a sipoze konsidere nòt yo, evalyasyon yo ak rekòmandasyon komite 
nivo I soumèt yo epi li kapab entèvyouwe kandida yo ak/oswa itilize lòt teknik 
evalyasyon pwofesyonèl ki pa egzamen ekri. 

5. Pwosesis nominasyon pou Direktè Egzekitif 

a. Avan yo nonmen yon Direktè Egzekitif, sipèentandan an dwe chita pale avèk 
manm SLT a. 

b. Chief Executive Officer(CEO)of the Division of Human Resources and Talent lan 
kapab rejte nominasyon direktè egzekitif nan lekòl distri kominote yo pou yon 
rezon, nan non Chanselye a. 

H. Pwosesis Konfidansyalite C-30/Fòm sètifikasyon obligatwa 

Tout pwoblèm ki gen pou wè avèk aplikan, entèvyou, seleksyon kandida, ak deliberasyon 
ak rekòmandasyon komite nivo I an rete nan tout konfidansyalite. Yo pa dwe revele 
enfòmasyon yo aprann sou aplikan yo eksepte pou pwosesis seleksyon an. Yo pa dwe 
revele enfòmasyon sou aplikan an eksepte si lalwa ak règleman mande sa. Tout manm 
komite nivo I dwe siyen Fòm Sètifikasyon/Akò Konfidansyalite (gade Sipleman N0. 3). 

Okenn moun ki se fanmi oswa ki rete nan menm kay avèk nenpòt moun y ap entèvyouwe 
pou pòs la, pa ka nan komite nivo I an. Anplis, lè chak manm komite siyen Fòm 
Sètifikasyon/Akò Konfidansyalite a, li sètifye li revize lis kandida yo seleksyone pou 
entèvyou yo, epi pa gen okenn baryè pou l fè pati kominote a nan yon fason ki jis san 
patipri, epi selon tout sa li konnen, Office of Special Investigations, Office of Personnel 
Investigation, the Special Commissioner of Investigation, the Office of Equal Opportunity, 
oswa nenpòt lòt ajans ranfòsman lalwa oswa lòt ajans p ap mennen yon envestigasyon sou 
li. 

Manm SLT a dwe siyen tou yon Akò Fòm Konfidansyalite(gade dokiman siplemantè No. 4). 

I. Patisipasyon estaf 

1. Jeneral 

a. Manm estaf yo pa kapab fè pati komite nivo I ni patisipe nan chwa pwofesè k ap 
nan komite nivo I pou pòs espesifik kote yo aplike. 

b. Manm estaf UFT, CSA, and DC 37 ki nan SLT a, ki se anplwaye aplentan lekòl 
la epi ki resevwa satisfaksyon nan evalyasyon anyèl yo pou twa ane avan yo, 
elijib pou yo nan komite nivo I. Estaf ki anba gen envestigasyon Office of Special 
Investigations, Office of Personnel Investigation, Special Commissioner of 
Investigation, Office of Equal Opportunity, oswa nenpòt lòt ajans ranfòsman 
lalwa ak lòt ajans ap mennen sou yo; oswa si yo ranvwaye yo oswa si yo gen 
aksyon disiplin kont yo, pa elijib pou yo nan komite a. 

2. Reprezantasyon UFT 

a. De (2) reprezantan UFT yo dwe soti nan SLT a. Prezidan divizyon UFT a pa 
oblije manm komite nivo I an. Sepandan, si reprezantan sa yo pa disponib, UFT 
ka voye lòt reprezantan UFT ki soti nan lekòl kote ki gen pòs vid la pou fè pati 
komite nivo I an. 

b. Pwofesè sipleyan pa ka nan komite nivo I an. 

c. Si yo pa voye yon moun pou reprezante UFT apre kenz (15) jou kalandriye apati 
dat demann patisipasyon yo, komite a kapab kontinye pwosesis entèvyou nivo I 
an san reprezantasyon UFT. 

3. Reprezantasyon estaf sipò lekòl 

a. Reprezantan DC 37, Local 372 yo dwe soti nan SLT a.
6
 Sepandan, si pa gen 

reprezantan nan SLT a, prezidan Distri DC 37 lan ap voye yon lòt reprezantan ki 
soti nan lekòl kote ki gen pòs vid la. 

b. Si yo pa voye yon moun pou reprezante DC 37, Local 372 kenz (15) jou 
kalandriye apati dat demann patisipasyon yo, komite a kapab kontinye pwosesis 
entèvyou nivo I an san reprezantasyon DC 37. 

4. Reprezantasyon sipèvizè 

a. CSA ap chwazi sipèvizè pou fè pati komite nivo I an. 

b. Se sèlman sipèvizè yo deja nonmen nan pòs yo epi ke yo chwazi kòmsadwa ki 
elijib pou fè pati komite nivo I. Sipèvizè pwovizwa pa elijib pou fè pati komite 
nivo I. 

c. Si yo pa voye yon moun pou reprezante CSA apre kenz (15) jou kalandriye apati 
dat demann patisipasyon yo, komite a kapab kontinye pwosesis entèvyou nivo I 
an san reprezantasyon CSA. 

J. Patisipasyon paran 

1. Tout reprezantan paran dwe se paran, respnsab oswa yon moun ki gen relasyon 
paran avèk timoun ki nan lekòl leta kote gen pòs vid la epi yo dwe manm SLT a. 
Sepandan, si paran nan SLT a pa disponib pou yo fè pati komite nivo I an, prezidan 
komite nivo I an ap ofri plas manm egzekiti asosyasyon paran an lekòl la opòtinite pou 
yo nan komite nivo I an. Si paran nan SLT a ak manm egzekitif Asosyasyon Paran an 
pa disponib, sipèentandan k ap anplwaye moun lan (oswa direktè pou pòs asistan 
direktè) kapab pa konsidere kondisyon kantite manm minimòm lan epi/oswa kapab 
otorize pou yo itilize lòt metòd pou jwenn paran pou ki nan komite a. 

2. Parents ki gen envestigasyon Office of Special Investigations, Office of Personnel 
Investigation, Special Commissioner of Investigation, Office of Equal Opportunity, 
oswa nenpòt lòt ajans ranfòsman lalwa ak lòt ajans ap mennen sou yo. 

                                            
6
 Koòdonatè paran pa elijib pou nan SLT kote y ap travay la. 

3. Paran pa ka nan yon komite okenn lekòl kote y ap travay. Paran k ap travay nan lòt 
lekòl elijib pou yo fè pati nan komite evalyasyon yo amwenske sipèvizè imedya paran 
an se yon kandida pou pòs la. 

K. Patisipasyon elèv (Lekòl segondè sèlman) 

Tout reprezantan elèv dwe se elèv ki nan lekòl segondè kote gen pòs vid la epi yo dwe nan 
SLT a. Yo dwe se elèv ki pa bay pwoblèm nan lekòl la pandan tout tan. 

XII. JÒB PWOVIZWA 

Hiring Manager sipoze prevwa, afiche ak konplete pwosesis seleksyon an rive nan moman pòs la 
vid toutbon. Si sa pa posib, Hiring Manager a ka mete yon sipèvizè pwovizwa, dapre pwosedi 
Chief Executive Officer of the Division of Human Resources and Talent lan pibliye. Yo pa ka itilize 
pwosesis pou mete yon sipèvizè pwovizwa a pou ranplase pwosesis entèvyou ak seleksyon ki 
nan règleman an. 

Sipèvizè pwovizwa a dwe genyen sètifikasyon apwopriye eta a epi ranpli kondisyon eksperyans 
ki obligatwa pou djòb la. Anplis, direktè pwovizwa yo dwe nan Principal Candidate Pool, eksepte 
nan ka ijans, lè Office of Leadership ka otorize yo mete yon direktè pwovizwa avan yo fè 
evalyasyon, yo ta dwe avèti asosyasyon paran Parent association(PA) konsènan moun yo 
nonmen pwovizwaman an. 

Hiring Manager yo dwe fè Division of Human Resources and Talent la konnen tout djòb pwovizwa 
avan vrè dat djòb la kòmanse. 

XIII. PWOSEDI JENERAL POU APLIKE PWOSESIS C-30 A 

A. Yo pa dwe mete pou entèvyou fèt pandan peryòd aplikan oswa manm komite a pa disponib 
poutèt y ap obsève relijyon yo. 

B. Eksepte entèvyou pou Direktè egzekitif, yo dwe fè entèvyou nivo I yo apre lè lekòl. 

C. Yo dwe kenbe dosye ekri sou entèvyou yo, prezans nan reyinyon yo ak klasman yo. 

D. Yo ka fè entèvyou pandan ete depi tout manmm komite ak aplikan y ap entèvyouwe yo 
disponib. 

E. Yo dwe kenbe CV yo yon kote ansekirite pou garanti konfidansyalite. 

F. Komite a dwe deside sou ki domèn espesifik y ap kouvri pandan entèvyou a epi yo dwe bay 
chak kandida opòtinite pou pale sou chak domèn. Yo sigjere yo poze omwen 4 oswa 5 
kesyon ki montre evidans kritè seleksyon ki nan Seksyon VII la. Yo ka poze lòt kesyon suivi 
men yo dwe gen rapò avèk repons yo, men se pa kesyon ki bay lide sou repons apwopriye 
a. Yo dwe bay chak entèvyou apeprè menm kantite tan an. Manm komite yo ta dwe chwazi 
repons kle akseptab pandan y ap prepare kesyon yo. 

G. Yo dwe bay manm komite yo ak aplikan yo avi rezonab sou dat, lè ak lokal reyinyon an. 

H. Tout manm komite nivo I yo dwe itilize yon fèy evalyasyon ofisyèl pandan chak pwosesis 
nivo I. 

I. Pa gen lòt manm komite ki otorize pou fè pati komite a depi pwosesis seleksyon an gentan 
kòmanse. Yo pa pèmèt pou moun ranplase reprezantan. 

J. Lè yo fin planifye yon reyinyon komite nivo I ak avi rezonab pou manm yo, komite nivo I an 
ka kontinye avèk travay li menm si gen yon manm komite a ki absan. 

K. Se Hiring Manager oswa Division of Human Resources and Talent la ki ka verifye referans 
kandida mete nan aplikasyon yo. 

L. The Division of Human Resources and Talent la ap bay asistans teknik ak entèpretasyon 
pou aplike règleman sa a. Si li vle la, the Division of Human Resources and Talent kapab 
mete yon obsèvatè ki pa ka vote nan komite a pou garanti pwosesis seleksyon an kòfòm 

avèk règleman an epi li jis ak san patipri. Yo pa p pèmèt okenn lòt obsèvatè. 

M. Chanselye a rezève dwa l pou pa aplike règleman sa a oswa nenpòt pòsyon ladan si l wè l 
ap pi bon pou sistèm lekòl la. Demand Chanselye a fè pou l pa aplike regleman an pral 
jwenn Chief executive Officer Division of Human Resources and Talent la, 65 Court St., 
Room 405, Brooklyn, NY 11201. 

XIV. DELÈ POU FINI AK PWOSESIS SELEKSYON AN 

Yo dwe ranpli pòs vid nan espas twa mwa depi yo afiche yo. 

XV. NOMINASYON AK PÒS 

 Division of Human Resources and Talent la dwe asire fòmasyon tout kandida ak nivo pèfòmans 
yo ranpli kondisyon tout kalifikasyon ak kritè ki nesesè, epi pou yo soumèt non kandida yo 
rekòmande pou nominasyon yo bay Office of Special Investigations, the Office of the Special 
Commissioner of Investigation, ak Office of Personnel Investigations pou yo wè si dosye yo vyèj. 

XVI. PWOSEDI POU POTE PLENT 

Pwosedi sa yo pa la pou modifye ni mete sou kote okenn pwosedi plent ki fè pati akò kolektif. 

A. Nenpòt plent ki gen rapò avèk pwosesis seleksyon pral jwenn Chanselye a. 

B. Delè pou pote plent 

1. Yo dwe depoze tout plent ki gen rapò avèk pwosesis seleksyon an nan espas kenz 
(15) jou apati dat vyolasyon y ap pale a oswa nan espas kenz (15) jou apati dat yo vin 
konnen vyolasyon an. 

Si yo pa depoze plent lan alè, moun ki pote plent lan dwe montre bon rezon poukisa li 
pa t depoze plent lan nan espas tan yo mande a. 

2. Yo ta dwe depoze plent yo alekri avèk prèv/dokimanpou kore vyolasyon y ap pale a. 

3. Lè yo fin resevwa yon plent, Chanselye a oswa moun li chwazi pou sa a, ap kòmanse 
yon envestigasyon apwopriye sou pwoblèm lan epi prezante yon desizyon alekri nan 
espas ven (20) jou apre yo fin fè envestigasyon an. 

XVII. KONSEKANS POU AKSYON/KONDUIT KI PA APWOPRIYE 

A. Ap gen gwo konsekans pou tout vanjans estaf DOE fè kont manm komite a oswa kont pitit 
yo sou baz patisipasyon oswa evalyasyon yo fè nan komite seleksyon C-30 a. 

B. Yo dwe rapòte nenpòt tantativ pou enfliyanse manm komite ki patisipe nan komite 
seleksyon sipèvizè a imedyatman ba Office of the Special Commissioner of Investigation for 
the New York City School District, 25 Broadway - 8th Floor, New York, NY 10004. 

C. Yo ka revoke nenpòt manm CCEC ki fè tantativ pou entèfere oswa patisipe nan pwosesis 
seleksyon ak nominasyon sipèvizè. Yo dwe rapòte entèferans sa a imedyatman ba Office of 
the Special Commissioner of Investigation for the New York City School District nan adrès 
ki pi wo a. 

XVIII. KESYON 

Si w gen kesyon konsènan règleman sa a, ou ta dwe kontakte : 

Telefone: 

718-935-5226 

Office of Supervisory Support 
N.Y.C. Department of Education 
65 Court Street – Room 405 

Brooklyn, NY 11201 

Fax: 

718-935-5291 

 

 


